
 ᓈᓴᐅᑎᓕᒃ 15 
 

ᑮᓇᐅᔭᓄᑦ ᐊᑐᕐᑕᐅᓂᐊᕐᑐᓄᑦ (ᐊᑭᑐᔫᑎᓄᑦ) ᐱᖁᔭᖓ, ᓈᓴᐅᑎᖓ 2, 2009-2010 
(ᐊᖏᖅᑕᐅᔪᖅ ᑎᓯᐱᕆ 8, 2009) 

 
ᐃᒪᐃᒻᒪᑦ ᑕᑯᒃᓴᐅᒐᓗᐊᕐᑎᑦᓗᒍ ᐅᖃᐅᓯᕆᔭᖏᓐᓂᒃ ᑲᒥᓯᓇᐅᑉ ᐊᒻᒪ ᑮᓇᐅᔭᓕᕆᑦᔪᑏᑦ 
ᐃᓚᓕᐅᑎᓯᒪᑦᓗᑎᒃ ᐅᖃᐅᓯᕆᔭᖏᓐᓄᑦ, ᑕᐃᒃᑯᐊ ᖃᑦᓯᐅᓂᐊᕐᓂᖏᑦ ᑎᑎᕋᕐᑕᐅᓯᒪᔪᑦ 
ᐋᖅᑭᒃᓱᕐᑕᐅᓯᒪᔪᓂ ᑕᑦᓱᒧᖓ ᐱᖁᔭᒧᑦ ᐊᑐᕆᐊᖃᕐᑕᒥᓂᒃ ᐊᑭᓖᔭᕆᐊᖃᕐᓗᑎᒃ 
ᐊᑭᑐᔫᑎᓄᑦ ᓄᓇᕗᑦ ᒐᕙᒪᖓᓐᓄᑦ ᐃᓱᓕᓐᓂᐊᕐᓗᓂ ᒫᑦᔨ 31, 20̀10;  
 
ᑕᐃᒪ, ᓄᓇᕗᑦ ᑲᒥᓯᓇᖓᑦ, ᐊᑐᕐᓗᓂ ᒪᓕᒡᓗᓂᓗ ᐅᖃᐅᔾᔭᐅᓂᕆᔭᖓᓂᒃ ᐊᒻᒪ 
ᐊᖏᖅᑕᐅᓯᒪᓗᓂ ᒪᓕᒐᓕᐅᖅᑎᓄᑦ, ᐊᑐᓕᖅᑎᑕᐅᓃᑦ ᐃᒪᐃᓕᖓᕗᑦ:  
 
ᑐᑭᖏᑦ  
1. ᑐᑭᖏᑦ ᑎᑎᕋᕐᓯᒪᔪᑦ ᐃᓚᖓᓂ 1-ᒥ ᑮᓇᐅᔭᓕᕆᑦᔪᑏᑦ ᐊᐅᓚᑦᑎᔩᑦ ᐱᖁᔭᖓᓂ 
ᐊᑐᕐᑕᐅᕗᖅ ᑖᑦᓱᒧᖓ ᐱᖁᔭᒧ.  
 
ᐊᑐᕐᓂᖓ  
2. ᑖᓐᓇ ᐱᖁᔭᖅ ᐊᑐᖅᐳᖅ ᑭᓇᐅᔭᓕᕆᔨᑦᔪᑎᓄᑦ ᐊᕐᕌᒍᖓᓂ ᒪᓕᒃᓗᒍ 
ᐃᓱᓕᓂᐊᕐᓗᓂ ᒫᑦᔨ 31, 2010.  
 
ᑮᓇᐅᔭᓄᑦ ᐊᑐᕐᑕᐅᔪᒃᓴᓄᑦ ᐃᓚᒋᐊᕈᑏᑦ  
3.  (1) ᐃᓚᖃᑕᐅᓯᒪᑦᓗᒍ ᖃᑦᓯᐅᓂᕆᔭᖏᑦ, ᐊᖏᖅᑕᐅᓯᒪᔪᑦ ᑮᓇᐅᔭᐃᑦ 
ᐊᐅᓚᑕᐅᓂᖏᓐᓄᑦ ᐱᖁᔭᖓ, ᐊᒻᒪ ᑖᒃᑯᐊ ᐃᓚᒋᐊᕈᑏᑦ ᑮᓇᐅᔭᓄᑦ (ᐊᑭᑑᔫᑕᐅᓂᕐᓴᓄᑦ) 
ᐱᖁᔭᖓᓂ ᓈᓴᐅᑎᖓ 1, 2009-2010, ᑖᒃᑯᐊ ᑮᓇᐅᔭᐃᑦ ᐱᔭᐅᖃᑦᑕᕈᓐᓇᕐᑐᑦ ᑖᒃᑯᓄᖓ 
ᑮᓇᐅᔭᓂᒃ ᑲᑎᕐᓱᕐᑕᐅᓯᒪᔪᓂᒃ, ᒪᓕᒃᓗᒋᑦ ᑖᒃᑯᐊ ᑮᓇᐅᔭᓄᑦ ᐊᐅᓚᑦᓯᔪᑏᑦ ᐱᖁᔭᖓ, 
ᑖᒃᑯᐊᓗᓯ ᖃᑦᓯᐅᓂᖏᑦ ᐅᖃᐅᓯᕆᔭᐅᓯᒪᕗᑦ ᑕᕙᓂ ᐃᓚᒋᐊᕈᑕᐅᔪᓂ ᑮᓇᐅᔭᓄᑦ ᑕᕙᓂ 
ᓇᓗᓇᐃᔭᐃᑖᓂ.  
 
ᒥᑭᒃᓕᒋᐊᕐᑕᐅᓂᖏᑦ ᐋᖅᑭᒋᐊᕈᑏᑦ  
 (2) ᑕᒪᐃᒃᑲᓗᐊᕐᑎᑦᓗᒍ ᑖᒃᑯᐊ ᖃᑦᓯᐅᓂᐊᕐᓂᕆᔭᖏᑦ ᐊᖏᖅᑕᐅᓯᒪᔪᑦ 
ᐋᖅᑭᒋᐊᕐᑕᐅᓂᖏᓐᓄᑦ ᑮᓇᐅᔭᐃᑦ (ᐊᑭᑐᔫᑕᐅᓂᕐᓴᐃᑦ) ᐱᖁᔭᖓᓂ, 2009-2010, ᑖᒃᑯᐊ 
ᖃᑦᓯᐅᓂᐊᕐᓂᖏᑦ ᐋᖅᑭᒃᑕᐅᓯᒪᔪᑦ ᐃᓚᒋᐊᕐᑕᐅᔪᑎᖏᓐᓂ ᑕᕙᓂ ᓇᓗᓇᐃᔭᐅᑎᖏᓐᓂ, 
ᖃᑦᓯᐅᓇᔭᕐᓂᖏᓄᑦ ᐊᑕᓕᑎᒃ ᑕᒪᒃᑯᐊ ᐃᓚᖏᑦ ᒥᑭᒃᓕᒋᐊᕐᑕᐅᕗᑦ 
ᖃᑦᓯᐅᖃᑕᕐᕋᔭᕐᓂᖏᑦ ᑖᑦᓱᒧᖓ. 

ᐱᑦᔪᑎᖓ ᐃᓚᒋᐊᕐᑕᐅᓂᖓᑕ  
4. ᑕᒪᒃᑯᐊ ᖃᑦᓯᐅᓂᐊᕐᓂᖏᑦ ᐃᓚᒋᐊᕋᑕᐅᓂᐊᕐᑐᑦ ᑕᕙᓂ ᓇᓗᓇᐃᒃᑯᑕᖓᓂ 
ᐊᑐᕐᑕᐅᖃᑕᕐᓂᐊᕐᐳᑦ ᑭᓯᐊᓂ ᐊᑭᓕᕐᑐᐃᔪᑕᐅᓗᑎᒃ ᑕᕙᖓᑦ ᐊᑭᑐᔫᑕᐅᓂᕐᓴᓄᑦ 
ᐊᐅᓚᑕᖏᓐᓄᑦ ᒐᕙᒪᖓᑕ ᓄᓇᕗᑦ ᐊᒻᒪ ᐱᑦᔪᑎᒋᔭᖏᓐᓄᑦ ᑖᒃᑯᓄᖓ ᒐᕙᒪᖓᓄᑦ 
ᓄᓇᕗᑦ, ᓇᓗᓇᐃᔭᕐᑕᐅᒪᓂᖏᓐᓃᑦᑐᑦ ᒪᓕᒃᓗᒋᑦ.   
 
ᐃᓱᓕᓐᓂᖓ ᑖᑦᓱᒪ ᐃᓚᒋᐊᕈᑎᐅᑉ  
5. ᒪᓕᒃᓗᒋ ᐃᓚᖏᓐᓃᑦᑐᑦ 36 ᐊᒻᒪ 37 ᐃᓗᐊᓂ ᑭᓇᐅᔭᓕᕆᑦᔪᑎᓂᒃ ᐊᐅᓚᑦᑎᔩᑦ 
ᐱᖁᔭᖓᓂ, ᐱᔪᓐᓇᕐᓂᕆᔭᖓ ᐃᓗᐊᓂ ᑖᑦᓱᒪ ᐱᖁᔭᐅᑉ ᐊᐅᓚᑦᓯᔪᑎᓄᑦ ᐊᑭᓕᐅᑏᑦ 
ᐱᑦᔪᑎᖃᕐᓗᑎᒃ ᐊᒻᒪ ᖃᑦᓯᐅᓂᖏᑦ ᓇᓚᓇᐃᔭᐅᑎᐅᑉ ᐃᓗᐊᓂ ᓇᓗᓇᐃᕐᑕᐅᓯᒪᔪᑦ 
ᐃᓱᓕᓐᓂᐊᕐᑐᑦ ᒫᑦᔨ 31, 2010.  
 
ᑮᓇᐅᔭᓕᕆᑦᔪᑏᑦ  
6. ᖃᑦᓯᐅᓂᖏᑦ ᐊᑐᕐᑕᐅᔭᕇᕐᓯᒪᔪᑦ ᒪᓕᒃᓗᒍ ᑖᓐᓇ ᐱᖁᔭᖅ ᐱᑦᔪᑎᖃᑦᓯᐊᕆᐊᖃᕐᐳᖅ 
ᒐᕙᒪᒃᑯᓐᓄᑦ ᑮᓇᐅᔭᓕᕆᑦᔪᑎᖏᑦ ᐃᓚᖓᓃᑦᑐᑦ 72 ᐊᒻᒪ 73 ᑮᓇᐅᔭᓕᕆᔪᑎᓂ ᐊᐅᓚᑦᓯᔩᑦ.  
 
ᐱᒋᐊᕐᓂᒃᓴᖓ  
7. ᐅᓇ ᐱᖁᔭᖅ ᐊᑐᓕᕐᓂᐊᕐᐳᖅ ᑕᕙᓂ ᐅᑉᓗᐊᓂ ᐊᐃᐳᕈᓪ 1, 2009.  

 ᓇᓗᓇᐃᔭᐅᑎᖓ  
 

ᖃᑦᓯᐅᓂᖏᑦ ᐊᑐᕐᑕᐅᓂᐊᕐᑐᑦ ᐊᕐᕌᒍᐊᓄᑦ ᐃᓱᓕᑦᓗᒍ ᒫᑦᔨ 31, 2010  
 
 
ᓂᕈᐊᕐᓂᖅ 2: ᐊᖏᔫᑕᐅᓂᕐᓴᓄᑦ  
 

 
ᓈᓴᐅ
ᑎᖓ  

               ᐱᑦᔪᑎᖓ  ᖃᑦᔨᐅᓂᖏᑦ  

 
  

1. ᑮᓇᔭᐅᓕᕆᔨᒃᑯᑦ  $  (3,977,000) 
2. ᐃᓕᓐᓂᐊᕐᑐᓕᕆᔨᒃᑯᑦ  4,360,000 
3. ᐋᓐᓂᐊᖃᕐᓇᖏᑐᓕᕆᔨᒃᑯᑦ ᐊᒻᒪ ᐃᓅᓯᓕᕆᔨᒃᑯᑦ  582,000 
4 ᓄᓇᓖᑦ ᐊᒻᒪ ᒐᕙᒪᐃᑦ ᐱᔨᑦᓯᕋᕐᑏᑦ  6,862,000 
5. ᐱᕙᑦᓕᐊᔪᓕᕆᔨᒃᑯᑦ ᐃᖏᕋᔪᓕᕆᔨᒃᑯᑦᓗ  (792,000) 
6. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ  750,000 

   
 ᑕᒪᒃᑭᕐᓄᒋᑦ ᐊᐅᓇᑲᐅᓂᖏᓐᓄᑦ ᐊᒻᒪ ᐋᖅᑭᐅᒪᐃᓐᓇᐅᑎᖏᓐᓄᑦ  $  7,785,000 
   
 ᑕᒪᒃᑭᕐᓗᒋᑦ ᐊᑭᑐᔫᑎᓄᑦ ᐊᑐᕐᑕᐅᓂᐊᕐᑐᑦ:  $  7,785,000 

 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

